
M114: Idsteiner Spriiche der Viter

[..]Jin[...] scilt
sprich zu gode wi file du wilt

Reines menscen cusce mut
swiginde seldin ubil duot
du habis ni so reinen gedanc
clafhis du fila er wird cranc

Swer sunden wil firmiden
der sal lernen swigen

Fun warheide reden under wilen
lugenen flovch zu allen ziden

Swaz du helis habis

des geswic nimanne sag iz

Des du selbe nit in maht geswigen
sagit daz ein ander du salt iz ime nit wizen

Man sal luzil luden
sinis herce- hele dudin

Swer wola swigen kan
den mach man sin hele wizen lan

Ein dor biz er swigit
so hat man in for wise

Reidit ein wise man fil ane not
man hat in for einen dor

Swer wola swigen kan
der dunkit mich ein wise man

Bit unnuzen worten di man dut
firlusit man waz man gudes dut

Er dinit gode ane not
der uile geredit sprach sce- iacob

Swer so lobe dine werch
si sollin dich dunkin nihtis wert

Bezir ist dir ein sceldin
indregis du iz ane geldin
Danne du dich lobin liozis
un- waris wenic

Du salt e di minre gudis frun
daz du flehis den ruom .

Durch lob du muodis nit .
gelobit dich iman idoch irscrick .
Unde gedenke daz du bis

ein mensche . fleis wrme unde mist .

waz an dir gudis ist . Daz ist godis gaba .
des saga ime gnada .

Waz du gudis dus . daz kumet uan gode .
war umbe solde man dich . da uone lobin .

Din selbes lobis in gere nit .
lobit man got an dir daz si dir lip .

Wen so wir lude lobin .
wenit er waris der ist bedrogin .

Sweme der lop sanfda dut
des gutdat ist zu mazen gut .

Du sist ubil odir gut .
fluch den lob iz wirt dir gemut .
fluch den lob er ist rovbere

allir gudin dede .

Lob sizit an dir strazin

di zu himele geit un- lagit .

Vn- hat manigene genuomen

da mide er zu himele solde kuomen .

Swer den himelwec wil riden .
der muz wider deme lobe striden .

Swer sine gutdat wil behaldi-

der sal si in sime hercen dragin .

Swen so der lob slehit .
der sal sich bit omutdikeide werin

wie [...][...]

Sprichit iman . du sist gut .
nit uberhebe dinen muot .

Swer dich lobe oder weme du wole geuallis .
du salt furftin alliz

daz du deme misseuallis it .

der din h’ce ane sihit .

wir loben nach den ovgen .

got lobet nach h’cendovge- .

Lob swer in gerne hat .
er nimit ime waz er gudis hat .

Lob ist dis divfilis stric .
da mide er dode feit .

Lob ist gud’ dede lon .
swer di dut durch lobis ruom .

Deme d’ lob nit lib i- ist .
swi man in lobe er in uellit nit .

Sweme der lob beginnit libin .
d’” wil alle sine gutdat firlisen .

Sagis du etwanne dine gutdat

du imanne gebis rat .

Din gutdat ist ferloren nit .

salomon alsus quit .

“Ferborgen wisheit . un- ferburgen gut .
war zu sint di zwei gut .

waz dovch ein buornende lith

fun deme niman gesihit .”

In allir diner gutdat smahe den lob .
so lobit dich nach deme dode got .

Lob ist nach deme dode gut .
so machit er nit obermuot .

Swer dot ist . un- doch lebit .
deme wil ich den ruom geben .

39,]a  Werlitliche wnna un- schonheit
39,Ib  loben ich nit . wande si zugent .

40,la  Wost ich wer zu himele queme
40,1b  den wolde ich loben . un- niman me .

4l,1a  Alle di wollent geuallen gode .
41,1b  di huode- [...][...]

42,1a  [..]lich[...] fon deme herlichikeme sc][...][...]

431a  Gedenke alle zit waz du bis
43,1b  armiz fleis . armiz mist .

44,12 Zorn den salt du lazin .

44,1b iz zu rehthir maizzin .

44,2a  Bit zu bose noch zu gut

44,2b  noch zu wenich . noch zu gnuc .

45,]a  Durch liber geste willen .
45,1b iz in godis minnen .

452a Vnde iz baz danne du dedis .
452b obe du ir nit in hedis .

46,1a  Drinkin un ezin ober not .
46,1b  daz ist der selen ewich dot .

47,1a  [.]rkit[...] de[..][..] [..]er[..] [...][...] fune ir hiz [..][...] und mut
47,2a  Dar nach kumit unkuoschekeit .
47,2b  folbuch un frezickeit

48,1a  Der mach kuome kusche sin .
48,1b  den ubirwindit der win .
48,2a Deme swachint reine sinne .
48 2b un- washint bose minne .

49,1a  Swer sinin buoch alle zit wil fol han .
49,1b  ist der kuosche sc[.....][.....] lert mich min wan .

50,la  Swer verslindit den win
50,1b  v’'mac nimer kuosche sin .

51,Ja  Swer fol ist winis .

51,1b  der ist fol des fiendis .

51,2a  un- hat sine sinne ferlorin .
51,2b  un hat einis doris leben irkorin .

We den di . fila ezint un- drinkint .
si hant iren buch zu einime gode irkoren .

Allir sunden muodir ist drunkenheit

wande fuon ire kuomit z[...]er[...] fiende unkuoschekeit .

[..][..] in sime gemuode we

[..][..] unser herre

gebe uns sinen geist . der uns lere .
wi wir deme fleische widirsten solin .
wande wir ane in nit gedun mogin .

Faste nach diner uirmach .
got mudit dir nit uber dine craft

Bit fastende dode [..][...] bedalla din fleis .

dode ovch an deme fleische di bosekeit .
Fasta heizit daz man wan si [...][...]

[..][...] swer uile spisen legit in sich .
Vnde drinkit ubir not den win .
des fasta mach wole bose sin .

Iz ist bezir zwirnit gezin zu mazen .
danne ze fastene ubir maza .

Swer izit miner danne er mach .
un- be[..]t[...] e danne er werde sat .
Vnde sich fon sunden hudit

des uasta ist gode gemuode .

Fasta ist muodir otmutdekeide . [...][...]
ana fasta un ana otmutdekeit .
swachit di kuoschekeit .

Fasta swechit daz fleis .
un- sterkit den geist .

Fasta machit kuosekeit .
un- machit bosheit leit .

Fasta leskit des fleischis strit .
un- machit dich godelich .

Fun fastene magerit das fleis
un- wirt dat antlize bleich .

Dar nach beginnet man dich loben .

ist dir der lob lip so bis tu bedrogin .

Zu der fasten mischit sich d’ zorn
den salt lazin du odir du bis ferlorn .

Fasta di ist gut .
d’ da bi gude werc ovch dut .

Ane andere gude werc .
ist fasta luzil schazis wert .

Uwer fastit un- duot doch bose dat .

der folgit deme divofile nach .

d’ ni brodis inbeiz .

un- birnit doch durch ander sine bosheit .

Adam fastende in deme paradyse was .
man dreip in dr uz do er gaz .
Du in habis maza . an der spisen .

du firlusis daz paradyse .

Ze mal od’ zwirint gezin ist godelich .
dri stund ist menslich dickir ist fihelich .

Swer fiheliche lebit
deme sal got fihis lon gebin .

So du di hant o dikir zu deme muonde buodis .
so du adamis sundin o dicker irnuwis .

Der uns half in dise not

fuonde sine hant unzitliche zu deme munde bot .

Ezin dicke un- gnuc .

swer daz alle zit dut .

ane geste . un- ane sichedagin
der muz got zu eime fiende habin

Durch sichedagin
iz in godis namin .

Swer fleis odir win
durch got lezit sin .
Der urdeile den nit
der iz izit un- drinkit .

Dikeine spise ist nit firboden .
d’ iz izit d” dank is gode .

81,3a

82,1a

83,1a
83,1b

84,1a
84,1b

85,1b
85,2a

85,4b
85,5a
85,5b

86,1a
86,1b

87,1a

Der des abir nit in dut
iz ist ime an d’ selin gut .

Swer so dut alle dinch
di ime geuorlobit sint .
Der in mach nit lange sten .
er muz uzir wege gen .

Einode ist zu bedene gut
er wirt ist dicke gemut
Der undir file luden ist .
der kere alle sinen list .
Er bedet nit also er dede
ob er enode hede .

Swer wola bedin wil

d’ muz di werlitfrouwada flihin .
Wande alle werltliche dinc

di man dut . horit odir sihit .
Odir iovch hi uore dede

daz mvowit . An deme gebede .
Biz er gedenkit hina . unde dara
so ist ime daz gebet inpharin .

Laz alle uoppekeit
dich beswerit gnuc din selbes fleis .

Firdrvoz drakeit . un- slaf
machit . daz du daz gebet dicke last .

Der slaf . ist ein michil muoesal

deme der da bedin sal .

So man fruoha uf sal sten .

un- zu deme gebede sal gen .

So ist d’ duoifel da bihalbin

un- strichit sine salbin

ubir di ovgen un- quit

“lige stilla . iz ist noch nit zit .

Ruowe noch eine wila . wi warm hi ist”
Bi d” wilen ruofet d” hana .

“iz ist dac”

so bedet man danne . alse man mach .

Sanfda un- warma ligen . sat gedrunkin [...][...] un- gaz
di druo dinc bruoden den slaf .

Man in ka- sich des slahis nimir baz irwerin

87,1lb  danne bit unsanfda ligene un- bit feniene .

88,la  So d’ hu-ger dobit in deme magin .
83,lb somuzd’ slaf. [..][..]

